
கி³ரிஜாயை ஶிவப்ரோக்தம் ஶ்ரீக்ரு’ஷ்ணமந்த்ரஸ்தோத்ரம்

ஶம்பு⁴ர்வாமே கி³ரிஜாயா: கர்ணே மந்த்ரம் ஜஜாப ।
பார்வதீ தம் தீ³யமாநம் மந்த்ரம் த³த்⁴யௌ ஹ்ரு’தி³ த்விமம் ॥ 57॥
ௐ நமோ ஹரிக்ரு’ஷ்ணாய பதிரூபத⁴ராய ச ।
பீ³ஜாய க³ர்ப⁴ரூபாயாऽபத்யரூபாய ஶம்ப⁴வே ॥ 58॥
ஸங்கல்பக³ர்ப⁴ஹ்ரு’த்³யாய நம: புத்ரப்ரதா³ய ச ।
விஜேத்ரேऽக்³ராऽர்ச்யரூபாய நமோ தே³ஹிஸுபுத்ரகம் ॥ 59॥
ஸர்வவிஜயிநம் தே³ஹிஸர்வாக்³ராऽர்ச்யம் ச மே ஸுதம் ।
புண்யகம் தே வ்ரதம் க்ரு’ஷ்ண க்ரியதே ப்ரீதயே தவ ॥ 60॥
நிர்விக்⁴நம் ஸப²லம் தத்ஸ்யாத் புத்ராத்மந் ஸுததோ³ ப⁴வ ।
த்வத்ஸமம் மே ஸுதம் தே³ஹி சிரஞ்ஜீவீ நமோ நம:॥ 61॥
இதிமந்த்ரம் ஹரத³த்தம் க்³ரு’ஹீத்வா பார்வதீம் ஸதீ ।
ஜகா³ம ஜாஹ்நவீதீரம் ஶம்பு⁴நா ஸஹ பாவநம் ॥ 62॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 94-

அத்⁴யாயாந்தர்க³தம்
கி³ரிஜாயை ஶிவப்ரோக்தம் ஶ்ரீக்ரு’ஷ்ணமந்த்ரஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 94/57-62॥

